
GOUVÈNÈ CUOMO ANONSE ÒGANIZASYON KI PA GEN OBJEKTIF FÈ PWOFI AP 
KONTINYE DISTRIBISYON MANJE BAY NOUYÒKÈ KI VIKTIM NAN SIKLON 

SANDY 
 
Gouvènè Andrew M. Cuomo te anonse jodi a òganizasyon ki pa gen objektif fè pwofi yo ap 
kontinye fè kagezon ak distribiye manje ak dlo nan abri ak pou Nouyòkè ki viktim nan Siklon 
Sandy. Jodi a menm, Gouvènè a te anonse Gad Nasyonal la ak FEMA pral distribiye yon milyon 
plat manje ak boutey dlo bay Nouyòkè. Livrezon nan pati Pwent Sid Manhattan, zòn ki afekte 
nan Brooklyn ak Queens, ansanm avèk Rockaways ap kòmanse jodi a.  
 
“Nap travay ak gwoup kominotè lokal you livre leplis manje ak dlo posib bay Nouyòkè ki gen 
plis bezwen,” te deklare Gouvènè Cuomo. “New York gen youn nan sektè ki pap fè pwofi yo ki 
pi gwo ak pi sofistike nan peyi a, epi, pandan nap soti anba Siklòn Sandy, sektè sa pral yon patnè 
enpòtan.” 
 
Marc Morial, Prezidan ak Direktè Egzekitif National Urban League, te di konsa “Nou felisite 
Gouvènè Cuomo pou lidèship li nan mobilizazyon Gad Nasyonal la ak òganizasyon ki pap fè 
pwofi yo tankou National Urban League, pou founi manje ak dlo bay moun New York ki gen 
lavi yo tètanba depi pasaj Sipè Siklèn Sandy.” 
 
Apremidi a, Gouvènè a te vizite sit distribisyon Gad Nasyonal la ki nan 69yèm Regiment 
Armory nan Manhattan, New York, kote National Urban League, Coalition Against Hunger, 
Metropolitan Council on Jewish Poverty, Bowery Residents’ Committee, Grand St. Settlement, 
ak Henry Street Settlement te ede chaje epi pote manje nan abri ki nan diferan zòn Manhattan.  
 
Lòt gwoup tankou Friends of Firefighters, Ocean Bay Community Development Corporation, 
Project Hospitality, ak Jewish Community Council of Greater Coney Island, ap koòdone 
distribisyon manje nan lòt zòn Vil New York la.  
 
Yon sondaj apre Siklòn Sandy sou òganizasyon ki pap fè pwofi yo jwenn sou preske lamwatye 
nan 400 òganizasyon ki pap fè pwofi yo ki te reponn kesyon sondaj la ap tann yon ogmantasyon 
nan kantite moun kap chèche èd akòz siklòn lan. Preske 40 pousan òganizasyon sa yo planifye 
pou konsantre yo plis sou satisfaksyon bezwen ki kreye apre siklòn lan.  
 
William Rapfogel, direktè Egzekitif Metropolitan Council on Jewish Poverty, te di konsa, 
“Kominote nou an rekonesan anvè Gouvènè Cuomo pou distribisyon rapid dlo ak manje ki pap 
gate pou moun ki nan bezwen, granmoun ak andikape frajil ki kloure lakay yo nan zonn ki pa 

gen kouran ak dlo. Sa sove lavi yo pandan yap goumen ak pwoblèm toulejou depi Siklòn Sandy. 
Omwen vi yo te yon ti kras bi anfòm jodi a grasa Gouvènè a ak Eta New York la.” 
 
Nancy Carbone, Direktè Egzekitif Friends of Firefighters, te di konsa, “Nap ede ponpye ak fanmi 
yo. Mesye ak medam sa yo tap goumen ak dife pandan pwòp kay yo tap boule nan Breezy Point. 
Nou angaje nou pou n ede yo jan nou kapab, epi nou apresye Gouvènè a konprann fanmi sa yo 
bezwen èd.”  

Pat Simon, Direktè Egzekitif  Ocean Bay Community Development Corporation, te di konsa, 
“Genyen 7.000 rezidan nan Arverne ki san kouran. Staff nou an ap fè sal konnen, men nou 
bezwen, epi nou apresye tout sipò resous biwo Gouvènè a.  Manje sa yo pral byenvini pou valè 
entrensèk yo ak tou pou mesaj yo voye a, ke yo pa bliye nou epi èd ap vini.” 
 
Reveran Terry Troia, Direktè Egzekitif Project Hospitality, te di konsa, “Project Hospitality ap 
koòdone bezwen ijan viktim Siklon Sandy ki nan abri piblik Staten Island yo. Nap resevwa 
sèvyèt, chosèt, souvètman epi nap bay manje. Òganizasyon an limenm pa gen elektrisite epi li 
loje apeprè 200 moun ki pa gen kote pour rete ak tou evakye yo, epi nap sèvi apeprè 1.000 moun 
ki nan abri ijans yo. Nou rekonesan anpil anvè Gouvènè a pou reyaksyon li nan sitiyasyon ijans 
pou manje.” 
 
Rabbi Weiner, Direktè Egzekitif  Jewish Community Council of Greater Coney Island, te di 
konsa “Devastasyon Siklòn Sandy fè nan zòn Coney Island te alafwa twomatizan ak orib. 
Inondayson ak domaj yo gen enpak sou plyzyè dizenn milye abitan zòn lan, kraze kay, biznis  
ak biwo nan tout kominote a. Biwo santral Jewish Community Council of Greater Coney Island 
an kraze, se komsi te gen yon eksplozyon. Biwo sa yo loje ant 50 rive 150 anplwaye kap 
koòdone sèvis pou 2.500 moun chak joutankou sèvis enpòtan pou granmoun ki kloure lakay yo 
epi kap jere 5 sant pou granmoun - 2 nan sant sa yo tèlman frajilize nan Siklon lan yo poko ap 
reouvri. Apeprè 650 plat manje sèvi bay granmoun yo nan 2 sit sa yo. Nou angaje aktyèlman nan 
travay asistan epi jwenn manje pou moun ki bezwen yo. Asistans Leta a byenvini, apresye, epi 
nesesè anpil.” 

### 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

https://mail.ny.gov/owa/redir.aspx?C=ln76kKDYzE23NKakKx069M8V8U4HjM9IvVsUFdFgQruDJP7UAbA4ttL8FzlzYGMSbs9T106duv4.&URL=http%3a%2f%2fwww.governor.ny.gov
https://mail.ny.gov/owa/redir.aspx?C=ln76kKDYzE23NKakKx069M8V8U4HjM9IvVsUFdFgQruDJP7UAbA4ttL8FzlzYGMSbs9T106duv4.&URL=mailto%3apress.office%40exec.ny.gov

